
Дневни билтени

На 03.10.2023 во 14.15 часот на бул.„Крсте Мисирков“ во Скопје, полициски службеници
од Оперативен тим потраги при СВР Скопје го лишиле од слобода К.М.(21) од Скопје. Тој
бил баран по централна потерница врз основа на наредба на Основен кривичен суд
Скопје за издржување казна затвор од една година за сторено кривично дело „кражба“
по член 235 од Кривичниот законик. Лицето било спроведено во Казнено – поправната
установа Затвор Скопје за издржување на казната.

На 03.10.2023 во 06.45 часот на подрачје на Ѓорче Петров, од полициски службеници од
Единицата за недозволена трговија при СВР Скопје го лишиле од слобода М.Ј.(31) од
Скопје. При претрес во неговиот дом, извршен со судска наредба, биле пронајдени и
одземени марихуана и прашкаста материја. За настанот бил известен јавен обвинител, а
по целосно документирање на случајот против него ќе биде поднесен соодветен
поднесок.

Денеска (04.10.2023) полициски службеници на Единицата за брзо распоредување во
подножјето на планинскиот врв Стрижак на планината Јабланица го лишиле од слобода
албанскиот државјанин Ф.Н.(41), затекнат при нелегална сеча на шума, поради што се
сомничи дека сторил кривично дело „пустошење на шума“, казниво по член 226 од
Кривичниот законик. При преглед на теренот, била пронајдена и локацијата каде што
исечените дрва биле складирани и подготвени за транспорт, каде бил затекнат на И.Б.
(50) од с.Велешта, струшко, со патничко возило „ауди“, а на местото биле пронајдени
околу 25м3 дрва, багер, пили, секира и други предмети поврзани со кривичното дело.
Двете лица се приведени и ќе бидат предадени во полициска станица за понатамошна
постапка, а по документирање на случајот против нив ќе следи соодветна пријава.

На 03.10.2023 во 19.40 часот на подрачјето на Ѓорче Петров, полициски службеници од
Единицата за недозволена трговија при СВР Скопје ги лишиле од слобода Д.П.(20), Д.М.
(19) и двајца малолетници, сите од Скопје. При претрес во домот на Д.П., извршен со
судска наредба, во кој биле затекнати Д.М. и двајцата малолетници, биле пронајдени и
одземени прашкаста материја, семки од растението канабис и дигитална вага, додека
кај еден од малолетниците била пронајдена и одземена прашкаста материја. За настанот
бил известен Јавен обвинител, а по целосно документирање на случајот ќе биде
поднесена соодветна пријава.

По преземени мерки и активности, на 03.10.2023 во Скопје, полициски службеници од
Единицата за интервентна полиција при СВР Скопје го лишиле од слобода Б.А.(18) од
с.Студеничани, скопско, кој беше баран по централен распис. Тој се сомничи дека на
28.08.2023 околу 04.00 часот на ул.„Градиште“ во Стара чаршија во Скопје заедно со
малолетник од с.Моране, скопско, предизвикале пожар во угостителски објект.
Малолетникот претходно беше лишен од слобода, а во домовите на двајцата беа
извршени претреси, при што во домот на малолетникот беа пронајдени предмети кои
потекнуваат од кривичното дело. Од Единицата за насилен криминал – Одделение за
крвни и сексуални деликти при СВР Скопје против двајцата беше поднесена кривична
пријава, поради постоење основи на сомнение за сторено кривично дело „тешки дела
против општа сигурност" во врска со кривично дело „предизвикување општа опасност".
Б.А. е изведен пред судија на претходна постапка, кој му определил мерка притвор во
времетраење од 30 дена, по што бил спроведен во Казнено – поправната установа
Затвор Скопје за издржување на мерката притвор.

На 03.10.2023 во с.Прибилци, демирхисарско, полициски службеници од ОВР Демир
Хисар го лишиле од слобода Љ.В.(57) од с.Прибилци. При преглед во неговото патничко
возило биле пронајдени и одземени три ловечки пушки, три ловечки патрони 12 мм и
други предмети. Лицето било приведено во полициска станица и по документирање на
случајот против него ќе следува соодветна пријава по член 228 од Кривичниот законик.

На 03.10.2023 во 11.00 часот на Граничен премин „Табановце“, полициски службеници
го лишиле од слобода е A.K.(63) од Република Турција, кој управувал патничко моторно
возило „дачиа“ со скопски регистарски ознаки, сопственост на лизинг компанија од
Скопје. При пасошка контрола и увид во документите било констатирано дека договорот
за користење на возилото бил фалсификуван. Лицето било предадено на полициски
службеници од СВР Куманово за понатамошна постапка.

Секторот за внатрешни работи Скопје во текот на вчерашниот ден (03.10.2023)
продолжи со контролите во областа на сообраќајот. На територија на град Скопје
изречени се вкупно 226 мерки, меѓу кои за возење повеќе од дозволената брзина 19
санкции, 14 мерки за возење без возачка дозвола, 14 санкции за прекршоци што ги
прават возачите на мотоцикл, 12 мерки за користење на мобилен телефон при
управување возило, седум санкции за минување на затворен сигнал – црвено светло...

На 03.10.2023 на подрачјето на СВР Штип била спроведена акциска контрола на возачи
кои управуваат возила со брзина поголема од пропишаната. За време на контролата
биле констатирани 12 прекршоци, од кои 9 во населено место и 3 надвор од населено
место. Санкционирани биле и 19 други видови на прекршоци, од кои 7 за управување
возило без возачка дозвола, 1 за технички неисправно возило, 3 за нерегистрирано
возило, 2 за возач почетник, 1 за управување возило под дејство на алкохол, 1 за
некористење на сигурносен појас и 4 за непрописно паркирање.

На 03.10.2023 околу 16.15 часот во Полициската станица Струга било пријавено дека на
регионалниот пат во с.Велешта, струшко, се случила сообраќајна несреќа помеѓу
патничко возило „опел астра“ со ресенски регистарски ознаки, управувано од С.К.(61)
од с.Долно Дупени, ресенско и мотоцикл „хонда“ без регистарски ознаки, управуван од
А.И.(30) од с.Велешта, по што мотоциклот удрил во паркирано патничко возило
„фолксваген кеди“ со струшки регистарски ознаки, сопственост на Х.Х.(66) од
с.Велешта. По несреќата, мотоциклистот А.И. бил пренесен во болницата „Св.Еразмо
Охрид“ каде му биле констатирани тешки телесни повреди. Увид на местото на
несреќата извршила екипа од Полициската станица Струга.

На 03.10.2023 во 10.30 часот во Полициската станица Карпош, П.П.(78) од Скопје
пријавил дека на ул.„Иван Цанкар“ бил каснат од куче скитник.

На 03.10.2023 во 12.15 часот во СВР Тетово било пријавено дека на улица „Никола
Парапунов“ во Гостивар, патничко возило „даеву матиз“ со гостиварски регистарски
ознаки, управувано од 66-годишниот гостиварец Г.Ѓ., удрило во електричен тротинет
што го управувал 40-годишниот гостиварец У.К.. Во несреќата, У.К. се здобил со тешки
телесни повреди, констатирани во гостиварската Општа болница „Ферид Мурад“, каде
бил пренесен за укажување на лекарска помош. На местото на несреќата увид извршила
екипа од Одделението за внатрешни работи Гостивар.

На 03.10.2023 во 18.00 часот во Полициската станица Карпош, Б.К.(79) од Скопје
пријавила дека на ул.„Иван Цанкар“ била касната од куче скитник.

На 03.10.2023 во 09.30 часот во Полициското одделение Шуто Оризари, С.Џ.(64) од
Скопје пријавил дека на ул.„Овчеполска“ бил каснат од куче скитник.

Денеска (04.10.2023) во 14.00 часот на бул.„Мајка Тереза“ во Скопје, полициски
службеници од Оперативен тим потраги при СВР Скопје го лишиле од слобода М.Д.(59)
од Скопје. Тој бил баран по централна потерница врз основа на наредба на Основен
кривичен суд Скопје за издржување казна затвор од две години за сторено кривично
дело „затајување“, по член 239 од Кривичниот законик. Лицето било предадено во
Полициска станица Центар за понатамошна постапка, по што ќе биде спроведено во
надлежната казнено-поправна установа за издржување на казната.

Денеска (04.10.2023) во 10.50 часот на ул.„383“ во Скопје, полициски службеници од
Оперативен тим потраги при СВР Скопје го лишиле од слобода А.Е.(45) од Скопје. Тој
бил баран по централна потерница врз основа на наредба на Основен кривичен суд
Скопје за издржување на казна затвор од една година за сторено кривично дело
„кражба“, по член 235 од Кривичниот законик. Лицето било предадено во Полициска
станица Бит Пазар за понатамошна постапка, по што ќе биде спроведено во надлежната
казнено-поправна установа за издржување на казната.

Денеска (04.10.2023) околу 13.30 часот на Љуботенски пат од страна на Секторот за
меѓународна полициска соработка – Одделение за потраги во содејство со Единицата за
интервентна полиција лишен е од слобода А.М.(40) од с.Љуботен. Тој се барал со судска
наредба за издржување казна затвор во времетраење од една година за сторено
кривично дело „недозволено изработување, држење и тргување со оружје или
распрскувачки материи“, по член 396 од Кривичниот законик. Лицето е предадено во
Полициска станица Чаир за понатамошна постапка по што ќе биде спроведено во
казнено-поправна установа.

Денеска (04.10.2023) во 13.15 часот на бул.„Димитрија Чуповски“ во Скопје, полициски
службеници од Оперативен тим потраги при СВР Скопје го лишиле од слобода К.Ј.(39)
од Скопје. Тој бил баран по централна потерница врз основа на наредба од Основен
кривичен суд Скопје за издржување затворска казна за сторено кривично дело по член
131 од Кривичниот законик. Лицето било предадено во Полициска станица Центар за
понатамошна постапка, по што ќе биде спроведено во надлежната казнено-поправна
установа за издржување на казната.

СВР Охрид поднесе кривична пријава против В.М.(41) од селото Лешани, општина
Дебрца, поради постоење основи на сомнение за сторени кривични дела „кражба“,
„фалсификување знаци за обележување на стоки, мери и тегови“ и „фалсификување
службена исправа“. Тој, на 10.08.2023 на магистралниот пат Охрид-Кичево, кај селото
Климештани, бил затекнат како со товарно возило врши транспорт на огревни дрва кои
претходно неовластено ги пресекол, по што извршил нелегално жигосување на дрвната
маса и фалсификување на испратница за дрвата и ја прикажал како уредно издаден
документ од ЈП „Национални шуми“.

Во текот на вчерашниот ден (03.10.2023) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 196 возачи. Од нив 12 возила се движеле со брзина над 50 километри
на час повеќе од дозволеното. Притоа, 108 возила ја пречекориле брзината во населено
место, а 88 надвор од населено место.

ОВР Кичево поднесе кривична пријава против Б.К.(19) од Кичево, поради постоење
основи на сомнение за сторено кривично дело „неовластено изработување, држење,
посредување и тргување со оружје или распрскувачки материи“. При контрола на
патничко возило „пежо“ во кое се превезувал, извршена на 13.07.2023 на булеварот
„Ослободување“ во Кичево, полициските службеници пронашле и одзеле
полуавтоматско огнено оружје „Чешка Зброевка Взор“, калибар 7,65 милиметри, кое
нелегално го поседувал.

На 03.10.2023 во периодот од 14.00 до 19.00 часот на подрачјето на СВР Тетово
спроведена е акциска контрола за неправилно и непрописно престигнување, во која
биле откриени и санкционирани 23 прекршоци (ТЕ-8 и ГВ-15). Најголемиот број од
прекршоците се однесувале на престигнување на забранети места (ГВ-15), а 8 (ТЕ) на
други начини на престигнување. Со соодветни поднесоци биле заокружени и 8 (ТЕ)
други видови сообраќајни прекршоци, со напомена дека за непрописно и неправилно
престигнување предвидени се парични глоби кои се движат од 45 до 250 евра во
денарска противвредност.

СВР Охрид поднесе кривична пријава О.К.(57) од Охрид, поради постоење основи на
сомнение за сторено кривично дело „бесправно градење“. Тој, на катастарска парцела
на улицата „Даме Груев“ во Охрид, спротивно на Законот за градба и без соодветна
документација за градба, издадена од надлежен државен орган, бесправно изградил
станбен објект за домување.

На 02.10.2023, полициски службеници од СВР Скопје го лишиле од слобода С.Р.(50) од
Косово, со живеалиште во Скопје, поради сомнение дека на 25.09.2023 упатил закани
кон неговата невенчана 43-годишна сопруга. Против него е поднесена кривична пријава
по член 144 од Кривичниот законик, по што бил изведен пред судија на претходна
постапка, кој му определил мерка притвор.

Надворешната канцеларија за криминалистички работи Кочани поднесе кривична
пријава против С.Џ.(48) од Кочани, поради постоење основи на сомнение за сторено
кривично дело „неовластено производство и пуштање во промет на наркотични дроги,
психотропни супстанци и прекурзори“. На 01.07.2022 бил извршен претрес во домот на
пријавениот, при што биле пронајдени и одземени марихуана, семки од растението
канабис и дробилка со траги од марихуана.

На 03.10.2023 во Пробиштип, полициски службеници од ОВР Пробиштип го лишиле од
слобода Р.Т.(33) од Пробиштип. Според пријавеното, тој упатувал закани на неговата
41-годишна сестра и неговата мајка. За настанот бил известен јавен обвинител, а лицето
било задржано во ОВР Пробиштип за понатамошна постапка.

Денеска (04.10.2023) во 09.45 часот во СВР Скопје било пријавено дека на подрачјето
на Шуто Оризари, О.М.(47) од Скопје физички го нападнал својот 22-годишен син. По
целосно документирање на случајот ќе следува соодветен поднесок.

Надворешната канцеларија за криминалистички работи Виница поднесе кривична
пријава против Ф.З.(57) и Д.З.(33), двајцата од село Трсино, виничко, поради постоење
основи на сомнение за сторено кривично дело „насилство“. На 26.08.2023, по претходна
расправија околу нерасчистени имотно правни односи, пријавените физички го
нападнале М.З., при што употребиле метални и остри предмети.

На 03.10.2023 во СВР Тетово било пријавено дека околу 14.00 часот кај мост во с.Одри,
тетовско, настанал пожар. Во пожарот целосно биле опожарени две линии на
инсталација за пренесување електрична енергија на големи далечини, сопственост на
ЕВН Македонија. Пожарот бил изгаснат, а повредени лица нема. Увид на местото
извршила екипа од СВР Тетово.

На 03.10.2023 во Полициската станица Гази Баба, И.Б.(35) од Скопје, со привремен
престој во с.Брњарци, скопско, пријавил дека на 02.10.2023 околу 23.45 часот во
с.Брњарци бил физички нападнат од Т.Ц. од истото село. Се преземаат мерки за
расчистување на случајот.

СВР Велес поднесе кривична пријава против З.Т.(44) од Велес, поради постоење основи
на сомнение за сторено кривично дело „неовластено производство и пуштање во промет
на наркотични дроги, психотропни супстанци и прекурзори”. На 24.12.2022, полициски
службеници извршиле претрес во домот на пријавениот, при што пронашле и одзеле
таблети екстази и стебло од растението канабис.

На 03.10.2023 во Полициската станица Карпош, Љ.С.(61) од Куманово пријавил дека на
19.09.2023 околу 22.30 часот на подрачје на Карпош бил физички нападнат од две
лица. Се преземаат мерки за расчистување на случајот.

На 03.10.2023 во 23.15 часот во Полициската станица Кисела Вода, С.Ш. пријавил дека
околу 22.40 часот на ул.„11 Октомври“ во Скопје, едно лице со закана му одзело чанта
со лични документи, мобилен телефон и лични предмети. Се преземаат мерки за
расчистување на случајот.

Регионалниот центар за гранични работи Југ поднесе кривична пријава против Н.М.(37)
од Стар Дојран, поради постоење основи на сомнение за сторено кривично дело
„криумчарење“. На 14.09.2023 во меѓупросторот помеѓу Граничните премини Богородица
и Евзони, полициски службеници извршиле преглед на патничко возило ,,пежо“, во кое
бил затекнат пријавениот и уште едно лице-државјанин на Република Грција, при што
биле откриени вкупно 387 штеки цигари и пет пакувања со по пет ќеси тутун, за кои не
поседувал документ за потекло.

На 03.10.2023 околу 14.45 часот на регионалниот пат Гевгелија-Богданци, полициски
службеници од Полициската станица за граничен премин и граничен надзор Богородица
при Регионалниот центар за гранични работи Југ, при извршување на полициски
активности, во близина на две напуштени патнички возила, „алфа ромео“ со велешки
регистарски ознаки и „форд“ со скопски регистарски ознаки, кои претходно учествувале
во сообраќајна незгода, биле пронајдени три лица илегални мигранти од Сирија со
повреди од сообраќајната незгода. На лицата по што им била укажана лекарска помош
од Итната медицинска помош Гевгелија, по што биле сместени во Прифатно-транзитен
центар „Винојуг“-Гевгелија за понатамошна постапка. Увид на местото извршила екипа
од Полициската станица Гевгелија и се преземаат мерки за расчистување на случајот.

На 03.10.2023 во Полициската станица Центар, А.Т.(47) од Скопје пријавила дека околу
14.30 часот на подрачјето на Центар била физички нападната од Н.Н.(76) од Скопје. По
целосно документирање на случајот ќе следува соодветен поднесок.

На 03.10.2023 во Полициската станица Центар било пријавено дека во 18.20 часот на
подрачјето на Центар, по претходно недоразбирање, бил нарушен јавниот ред и мир со
физичка пресмета помеѓу С.А.(26) од Гостивар и Д.С.(19) од Скопје. По целосно
документирање на случајот ќе следува соодветен поднесок.

На 03.10.2023 во 22.40 часот во Полициската станица Ѓорче Петров, П.В.(61) од Скопје
пријавила дека од домот се оддалечил нејзиниот син С.В.(41) од Скопје. Се преземаат
мерки за пронаоѓање на лицето.

